ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
  1.	Անհրաժեշտությունը
Նախագծի անհրաժեշտությունը պայմանավորված է ՀՀ Արմավիրի մարզպետարանի վարչական շենքի ջեռուցման համակարգի վերանորոգման աշխատանքները ավարտին հասցնելով: 
1. Ընթացիկ իրավիճակը և խնդիրները
  ՀՀ կառավարության 2017թ. մարտի 30-ի թիվ 426-Ն որոշմամբ ՀՀ Արմավիրի մարզպետարանի վարչական շենքի ջեռուցման համակարգի վերանորոգման աշխատանքներն իրականացնելու համար ՀՀ կառավարության պահուստային ֆոնդից հատկացվել է 6,170.0 հազ. դրամ: Սակայն համակարգի արդյունավետ աշխատանքի ապահովման համար անհրաժեշտ է իրականացնել լրացուցիչ աշխատանքներ՝ մասնավորապես, պողպատյա խողովակների ապամոնտաժում, ապամոնտաժված խողովակների բարձում և տեղափոխում, հատակի ակոսների փակում, ջեռուցման հետադարձ մագիստրալ խողովակաշարերը պոլիպրոպիլենային խողովակներով փոխելու աշխատանքներ և այլն:
   Այդ աշխատանքների իրականացման համար նախատեսվում է  տրամադրել ՀՀ  կառավարության 2017թ. փետրվարի 16-ի թիվ 153-Ն որոշմամբ <<Մուսալեռ համայնքի մարզադահլիճի վերանորոգում>> ծրագրից տնտեսված 2,076.0 հազ. դրամը և  ՀՀ կառավարության 2017թ. մայիսի 18-ի թիվ 571-Ն որոշմամբ <<Պտղունք համայնքի դպրոցի արհեստանոցի  և կաթսայատան շենքերի քանդում, տարածքի մաքրում>> ծրագրից տնտեսված 1,248.0 հազ. դրամը:
Հաշվի առնելով ժամանակի սղությունն անհրաժեշտ է վերոգրյալ աշխատանքերի համար գնման ընթացակարգն իրականացնել մեկ անձից գնում կատարելու միջոցով:
[bookmark: _GoBack]ՀՀ կառավարության 29.12.2016թ. N 1313-Ն որոշման 4-րդ կետի 8-րդ ենթակետով ՀՀ գործադիր իշխանության հանրապետական և տարածքային կառավարման մարմինների ղեկավարներին տրված հանձնարարականը, ըստ որի հանձնարարված է «ՀՀ 2017 թվականի կապիտալ շինարարության և հիմնանորոգման ծախսերի պետական պատվերով նախատեսված առանձին օբյեկտների գծով սահմանված հատկացումների գումարների և դրանց նախահաշվային արժեքների միջև դրական տարբերության և (կամ) մրցույթների արդյունքներով տնտեսված գումարների առաջացման դեպքում ՀՀ կառավարություն ներկայացնել առաջարկություն ազատված բյուջետային հատկացումների 70 տոկոսը ՀՀ 2017 թվականի պետական բյուջեով կառավարության պահուստային ֆոնդ ուղղելու վերաբերյալ, եթե կառավարության կամ վարչապետի կամ ավելի բարձր իրավական ակտով այլ բան չի նախատեսում, Ներկայացված որոշման նախագծով նախատեսվում է Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման 4-րդ կետի 8-րդ ենթակետով սահմանված դրույթը չտարածել սույն որոշման վրա, հաշվի առնելով այն հանգամանքը, որ ներկայացված փորձագիտական եզրակացությամբ ՀՀ Արմավիրի մարզպետարանի վարչական շենքի ջեռուցման համակարգի վերանորոգման նախահաշվային արժեքը կազմում է 3766,3 հազ. դրամ և մարզպետարանը այլ միջոցներ չունի աշխատանքներն իրականացնելու համար:
3. Նախագծի մշակման գործընթացում ներգրավված ինստիտուտները 
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 4.	Ակնկալվող արդյունքը
Որոշման ընդունմամբ ակնկալվում է ավարտել ՀՀ Արմավիրի մարզպետարանի վարչական շենքի ջեռուցման համակարգի վերանորոգման աշխատանքները:











ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

